
Itianos, cità sparita

In Sartè si dice ch’ella ci saria stata in i tempi una cità duv’ella ci hè oghje a chjesa San Ghjuvanni Battista, à 19 chm à u sudeste di Sartè pè a D50 ch’omu piglia per 13 chm sinu à u ponte di u mulinu di Curghja. Dopu ci hè un chjassu ver’di u sudu 3 chm è po ver’di l’este per 3 altri chm, è tandu si hè ghjuntu nantu à u situ di San Ghjuvanni à u pede di u Canione (439 m). Ma custindi, ùn si ne vede vistica di cità. S’ella ci hè una cità morta pè issu rughjone di Sartè, saria piuttostu vicinu à Tizzà, à 19,5 chm à sudueste di Sartè, passendu pè a N196 è a D48. À 150 m di a marina, si hè trovu ceramiche rumane è in Vignola, à 0,8 chm à nordeste di Tizzà una sepultura in anfora hè stata esumata in u 1961. Si infatta chì Ptulemeu insegna una cità chjamata Titianos, è forse saria u Tizzà di avale. 

Una vista di Tizzà, chjappa da e ruine di u forte
